
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2023-yil 1-iyul, shanba, 
78 (23.799)-son

O‘ZBEKISTON 
RESPUBLIKASI

PREZIDENTI 
SAYLOVIGA

KUN QOLDI
8

TABRIKLAYMIZ!
Davlatimiz rahbarining shu yil 26-iyunda qa-

bul qilingan “Matbuot va ommaviy axborot 
vositalari xodimlari kuni munosabati bilan 
soha xodimlaridan bir guruhini mukofotlash 
to‘g‘risida”gi farmoniga ko‘ra, O‘zbekiston Milliy 
teleradiokompaniyasining Samarqand viloyati 
teleradiokompaniyasi guruh muharriri Junaydul-
layeva O‘g‘iloy Inatullayevna “Do‘stlik” ordeni 
bilan taqdirlandi.

Hamkasbimizni ushbu yuksak mukofot bilan 
tabriklaymiz!

O‘zbekiston Respublikasi Prezidenti 
Sh.Mirziyoyevning shu yil 29-iyun-
da qabul qilingan farmoniga ko‘ra, 
Yoshlar kuni munosabati bilan yur-
timizning faol va tashabbuskor yosh 
avlod vakillaridan bir guruhi “Kelajak 
bunyodkori” medali bilan mukofo-
tlandi. Ular orasida viloyatimizdan 
quyidagilar bor:

Balikova Charos Norbek qizi – shashka 
bo‘yicha O‘zbekiston milliy paralimpiya terma 
jamoasi a’zosi;

Mahkamtosheva Marhabo Abdurahmon qizi 
– Samarqand davlat universitetining 2-bosqich 
talabasi; 

Ikromova Taxmina Izatulloyevna – gimnasti-
ka bo‘yicha Respublika oliy sport mahorati makta-
bining badiiy gimnastika bo‘yicha sportchisi.

* * *
O‘zbekiston Respublikasi Prezidenti   

Sh.Mirziyoyevning shu yil 29-iyunda qabul 
qilingan “Mard o‘g‘lon” davlat mukofoti bilan 
taqdirlash to‘g‘risidagi qaroriga ko‘ra, o‘zin-
ing bilim va qobiliyati, intiluvchanligi, tashab-
buskorligi va samarali mehnati bilan Vatanimiz 
taraqqiyotini yuksaltirish, Yangi O‘zbekis-
tonning xalqaro miqyosdagi obro‘-e’tibori-
ni yanada oshirishga katta hissa qo‘shib 
kelayotgan, yuksak ma’naviyatli, mustaqil 
fikrlaydigan, keng dunyoqarash va yuqori sa-
lohiyatga ega yoshlar mukofotlandi.

Bu yil viloyatimizdan quyidagilar ushbu muko-
fotga loyiq ko‘rildi:

Zokirov Ruslan Olegovich – O‘zbekiston 
Respublikasi Favqulodda vaziyatlar vazirligi 
akademiyasi huzuridagi markazning haydov-
chi-qutqaruvchisi; 

Islomov Sherbek Mahmud o‘g‘li – Tosh-
kent davlat o‘zbek tili va adabiyoti universitetin-
ing 1-bosqich talabasi.

“Mard o‘g‘lon” davlat mukofoti sovrindorla-
rining har biriga bazaviy hisoblash miqdorining 
50 baravari miqdorida pul mukofoti beriladi.

Oylik yakunida, ya’ni 30-iyun 
– Yoshlar kuni munosabati bilan 
Samarqand shahridagi "Mo‘jiza" 
amfiteatrida tantanali bayram tad-
biri tashkil etildi. 

Unda viloyat hokimi E.Turdimov 
davlatimiz rahbarining O‘zbekiston 
yoshlariga bayram tabrigini o‘qib 
eshittirdi. 

Tabrikda ta’kidlanishicha, 
o‘zbekistonlik o‘quvchilar o‘tgan 
yili xalqaro fan olimpiadalarida 7 
ta oltin, 36 ta kumush va 38 ta 
bronza, yosh sportchilarimiz esa 

xalqaro musobaqalarda muvaf-
faqiyatli ishtirok etib, bu yil 247 
ta oltin, 119 ta kumush, 110 ta 
bronza medalni qo‘lga kiritgan. 
Shuningdek, keyingi yillarda 
Vatanimiz ravnaqiga munosib 
hissa qo‘shib kelayotgan ana 
shunday yoshlarning 758 nafari 
davlat mukofotlariga sazovor 
bo‘lgan.  

Tadbir taniqli estrada xonan-
dalari ishtirokidagi konsert dasturi 
bilan davom etdi.  

Fazliddin RO‘ZIBOYEV.

Qadrli o‘g‘il-qizlarim!
Avvalo, siz, azizlarni, sizlarning tim-

solingizda butun O‘zbekiston yoshlarini 
mamlakatimizda keng nishonlanayot-
gan qutlug‘ ayyom – Yoshlar kuni bilan 
chin qalbimdan muborakbod etaman.

Ushbu bayramni sizlar bilan birgalik-
da katta shodu xurramlik bilan o‘tka-
zayotgan ota-onalaringiz, ustoz-mu-
rabbiylaringizni, ko‘p millatli butun 
xalqimizni samimiy qutlab, barchangiz-
ga o‘zimning yuksak hurmat-ehtiromim 
va ezgu tilaklarimni bildiraman.

Albatta, mana shunday quvonchli 
ayyomda yurtimiz kelajagi, umid va 
ishonchimiz ramzi bo‘lgan azmu shi-
joatli farzandlarimiz timsolida Vatani-
miz naqadar ulkan imkoniyatlarga ega 
ekanini yanada chuqur his etamiz.

Bugungi kunda maktab, kollej, 
texnikum va oliygohlarda bilim olayot-
gan, o‘z shaxsiy ishini ochib, tad-
birkorlik bilan shug‘ullanayotgan, 
Qurolli Kuchlarimiz saflarida yigitlik 
burchini sharaf bilan ado etayotgan, 
ishlab chiqarish, qurilish, ilm-fan, 
ta’lim, tibbiyot, madaniyat, adabiyot 
va san’at, sport sohalariga, zamonaviy 
IT-texnologiyalari yo‘nalishlariga dadil 
kirib borayotgan, katta orzu-umidlar 
bilan yashayotgan 18 milliondan ziyod 
o‘g‘il-qizlarimiz – bizning bebaho 
boyligimiz, oltin zaxiramizdir.

“Yangi O‘zbekiston bunyodkori 
bo‘laman!”, “Uchinchi Renessans 
poydevorini yaratishga munosib his-
sa qo‘shaman!”, degan yuksak maq-
sadlar farzandlarimiz qalbidan chuqur 
joy olib, ularning hayoti va faoliyati 
mazmuniga aylanib borayotgani bilan 
har qancha faxrlansak, arziydi.

Aziz yoshlar!
Navqiron avlodimizning huquq va 

manfaatlarini ta’minlash, o‘g‘il-qizlari-
mizning bilim olishi, mehnat qilishi, o‘z 
qobiliyat va iste’dodini ro‘yobga chiqa-
rishi uchun barcha sharoitlarni yaratish 
so‘nggi yillarda O‘zbekistonda davlat 
siyosati darajasiga ko‘tarilgani va bu 
borada ulkan ishlar amalga oshirilayot-
gani sizlarga yaxshi ma’lum, albatta.

O‘tgan qisqa davrda ushbu yo‘na-
lishda 100 dan ortiq qonun hujjatlari 
qabul qilinib, izchil amalga oshirilayot-
gani buni yaqqol tasdiqlaydi. Ayniqsa, 
yangilangan Konstitutsiyamizda yosh 
avlodning huquq va manfaatlari aniq 
moddalar bilan muhrlab qo‘yilgani, 
hech shubhasiz, bu boradagi huquqiy 
bazani yanada kengaytirish, amaliy 
ishlarimizni yangi bosqichga ko‘tarish 
imkonini bermoqda.

Shu o‘rinda yangi tahrirdagi Asosiy 
qonunimiz loyihasini muhokama etish 
va umumxalq referendumi orqali qabul 
qilishda yoshlarimiz alohida faollik 
ko‘rsatganini minnatdorlik bilan ta’kid-
lab o‘tmoqchiman. Bu esa o‘g‘il-qizlar-
imizning Vatanimiz taqdiri va kelajagiga 
yuksak daxldorlik tuyg‘usi bilan yasha-
yotgani, mamlakatimizdagi siyosiy-ij-
timoiy jarayonlarga yangicha ruh va 
mazmun olib kirayotganidan dalolat 
beradi.

Ayni paytda bunday faol munosabat 
butun xalqimiz qatori yoshlarimiz bilan 
ham doimiy muloqotni yo‘lga qo‘yib, 
fikr va istaklarini eshitayotganimiz, 
barcha dastur va rejalarimizni amalga 
oshirishda o‘g‘il-qizlarimizni keng jalb 
etib, ularga ishonch bildirayotganimiz 
natijasi, desak, to‘g‘ri bo‘ladi.

Shu ma’noda, o‘tgan davrda yosh-
lar bilan ishlash bo‘yicha mutlaqo yan-
gi – vertikal boshqaruv tizimi yaratildi.

Yurtimizdagi barcha mahallalarda 
yoshlar yetakchisi lavozimi joriy etilib, 
bu vazifaga tashkilotchilik qobiliyatiga 
ega, tashabbuskor yigit-qizlar tan-

lab olindi. Mahallada bu tizim orqali 
yoshlarga 100 dan ortiq imkoniyatlar 
yaratildi.

“Yoshlar daftari” tizimi yo‘lga 
qo‘yilib, so‘nggi ikki yilda 798 ming 
nafarga yaqin yoshlarga qariyb 1 
trillion so‘mlik yordamlar ko‘rsatildi. 
Jumladan, 53 ming nafar ehtiyojmand 
oilaga mansub talabaga o‘qish uchun 
kontrakt pullari to‘lab berildi.

Oliy ta’lim muassasalari soni salkam 
uch marta ko‘payib, 210 taga, qam-
rov darajasi esa 9 foizdan 38 foizga 
yetgani zamonaviy ilm va kasb sohala-
rini egallashda o‘g‘il-qizlarimiz uchun 
yangi imkoniyatlar ochmoqda.

Oxirgi uch yilning o‘zida 250 ming 
nafar yoshga 6 trillion so‘mdan zi-
yod imtiyozli kreditlar ajratildi. Mam-
lakatimiz bo‘yicha 210 ta “Yoshlar 
sanoat va tadbirkorlik zonalari” tash-
kil etilib, 4 trillion so‘mlik 2,5 mingta 
loyiha amalga oshirildi. Natijada, yosh 
tadbirkorlar soni 2 karra ko‘payib, 200 
mingdan oshdi.

Biz nafaqat yoshlarimiz, balki butun 
jamiyatimiz hayotini tubdan o‘zgar-
tirishga xizmat qilayotgan ana shun-
day ezgu ishlarimizni bundan buyon 
ham izchil davom ettiramiz. Shu 
borada yoshlarimizni har tomonlama 
qo‘llab-quvvatlash, siz, azizlarning sa-
lohiyat va iqtidoringizni rivojlantirish va 
ro‘yobga chiqarish uchun imkoniyat va 
sharoitlarni yanada kengaytiramiz.

Qadrli o‘g‘il-qizlarim!
Yurtimiz yoshlari yaratilayotgan 

imkoniyatlardan unumli foydalanib, 
turli sohalarda dastlabki umidbaxsh 
natijalarni qo‘lga kiritayotgani albatta, 
barchamizni xursand qiladi.

O‘zbekistonlik o‘quvchilar o‘tgan yili 
xalqaro fan olimpiadalarida 7 ta oltin, 
36 ta kumush va 38 ta bronza medalni 
qo‘lga kiritdilar.

Yosh sportchilarimiz esa xalqaro 
musobaqalarda muvaffaqiyatli ishtirok 
etib, bu yil 247 ta oltin, 119 ta ku-
mush, 110 ta bronza medal sohibiga 
aylandilar.

Keyingi yillarda Vatanimiz ravnaqiga 
munosib hissa qo‘shib kelayotgan ana 
shunday yoshlarning 758 nafari davlat 
mukofotlariga sazovor bo‘ldilar.

Albatta, biz aziz farzandlarimizning 
orzu-intilishlari, ilg‘or g‘oya va tashab-
buslarini ro‘yobga chiqarish bo‘yicha 
boshlagan ishlarimizni davom ettirib, 
ularni yangi, yanada yuksak bosqichga 
olib chiqamiz.

Ishonchim komil, jonajon Vatanimiz-
ga mehr va sadoqat bilan yashayot-
gan, ilm-fan va kasb-hunarlarni puxta 
egallab, hozirgi murakkab zamondagi 
keskin raqobatga tayyor bo‘lib voya-
ga yetayotgan yoshlarimiz har qanday 
baland marrani egallashga qodir.

Siz, azizlarni bugungi yoshlik, baxt 
va nafosat ayyomi bilan yana bir bor 
chin dildan tabriklab, barchangizga 
sihat-salomatlik, ulkan yutuq va omad-
lar tilayman.

Hech qachon unutmang, g‘alaba va 
baxt – astoydil intilganniki!

Sizlarning yutug‘ingiz – bu butun 
el-yurtimizning yutug‘i.

Xalqimiz sizlarga ishonadi, sizlarga 
tayanadi, sizlardan kuch-g‘ayrat, ruh 
va ilhom oladi.

O‘z oldingizga ulug‘ maqsadlar 
qo‘yib yashashdan aslo charchamang!

Yangi O‘zbekistonni albatta, sizlar 
bilan, butun mamlakatimiz yoshlari 
bilan birga barpo etamiz.

Barchangizga bayram muborak 
bo‘lsin, qadrli o‘g‘il-qizlarim!

Shavkat MIRZIYOYEV,
O‘zbekiston Respublikasi 

Prezidenti

O‘ZBEKISTON 
YOSHLARIGA 

BAYRAM TABRIGI

MUKOFOTLAR 
MUBORAK!

MEHR-MURUVVAT AYYOMI SIFATIDA NISHONLANDI

“YANGI O‘ZBEKISTON 
YOSHLARI, BIRLASHAYLIK!”

Bir oy davom etgan festivalda 320 dan ortiq tadbir, 
sport musobaqalari, intellektual o‘yinlar, harbiy-vatan-
parvarlik loyihalari tashkil etilib, ularga 815 ming nafar 
yoshlar qamrab olindi. Shuningdek, davlatimiz rahbari 
tashab busi bilan o‘tkazilib kelinayotgan “Besh tashab-
bus olimpiadasi” va paralimpiadasining joriy yilgi mav-
sumida viloyat jamoasi respublika bosqichida faxr li 
birinchi o‘rinni qo‘lga kiritdi. 

Davlatimiz rahbarining qaroriga ko‘ra, 28-iyun kuni 
Qurbon hayitining birinchi kuni yurtimizda bayram 
sifatida keng nishonlandi. 

O‘zbekiston musulmonlari idorasi ko‘rsatmasiga asosan, 
jome masjidlarida hayit namozi ibodatlari ado etildi.

Jumladan, viloyatimizdagi 282 ta masjidda hayit namozi 
o‘qilishi rejalashtirilib, ularda namozxonlar uchun zarur 

shart-sharoit yaratildi. 
Samarqand shahar "Namozgoh"  masjidida o‘qilgan hayit 

namozida viloyat hokimi E.Turdimov ishtirok etib, viloyat ahlini 
Qurbon hayiti bilan tabrikladi. 

 Bayram arafasida hokimliklar, saxovatpesha kishilar tomoni-
dan mahallalardagi ehtiyojmand oilalar, yolg‘iz keksalar, nogi-
ronligi bo‘lgan shaxslar va bemorlar holidan xabar olinib, ularga 
muruvvat yordamlari ko‘rsatildi.



2 Farzandimizga qanchalik ilm-ma’rifat bersak,
u shunchalik barkamol ulg‘ayadi

2023-yil 1-iyul, 
shanba

Umrni oqar suvga 
mengzaydilar. Bu be-
jiz emas. Inson umri 
davomida katta dovon-
lardan o‘tib, hayotning 
goh achchiq, zardobli, 
gohida sokin nuqta-
larida toblanib boradi. 
Shunday paytlarda 
ba’zan beg‘ubor bola-
likka qaytgisi, tuproq 
bosgan so‘qmoqlarda 
oyoqyalang kezgisi ke-
laveradi. 

Yoshligimda Afrosiyob 
tepaliklarida ko‘p bo‘lganman. 
Teshiktosh yonida shamol ning 
uvlab, ajdodlarimiz qismatini 
so‘yla ganlarini eshitganman. 
Tepalikda turib, qo‘lida nayzayu 
qilich tutib, “urho-ur” qilgan 
bobolarimni, dashtni larzaga 
kelti rib, ot choptirgan, tomiri-
da ajdodlarimiz qoni ko‘pirgan  
To‘maris, Biy bobosining o‘g‘li 
Alpomishga ibrat bo‘lib, oriyat 
uchun Ko‘kamanni kurashda 
yengib, ko‘kragiga tizzasini 
bosgan jangovar  Barchinoyni 
tasavvur qilganman. Toshlarda 
muhrlangan suratlarga qarab, 
soatlab o‘yga tolaman. 

Odatda biz bolalarimizni 
hali yosh degan tasavvur bilan 
balog‘at yoshiga yetgunlariga 
qadar  avaylaymiz. Yana ham 
aniqroq ifoda qiladigan bo‘lsak, 
ular biron-bir yumushni udda-
lay olmasa ham yoki biron-bir 
xato qilsa ham "bola-da", deb 
o‘zimizni ovutamiz. Eng yomo-
ni, bolalarimizning o‘zlari ham 
bunga ko‘nikib qoladilar. 

Bizning xalqimizdek bolajon 
va serfarzand xalq bo‘lmasa 
kerak. Boz ustiga, biz farzand-
larimizni urf-odatlarimiz, qad-
riyatlarimizni hurmat qilishga, 
san’at va adabiyotni sevishga 
o‘rgatadigan xalqmiz. Barcha 
ma’naviy merosimiz ham bo-
lalarga mehr ko‘rsatishni targ‘ib 
qiladi. Ammo bolani ortiqcha 
erkalatib, uni taltaytirib yubo-
ramiz va oxir-oqibat kelajakda 
o‘z o‘rnini topolmasdan, qiynalib 
qolishiga sababchi bo‘lamiz. Aj-
dodlarimiz insonga bolaligidanoq 
har bir ishni xayrli niyat bilan 
qilishni, har qanday yumush-
ning oxirini o‘ylashni, uning ajru 

savobini ham, mas’uliyatini ham 
hisobga olishni o‘rgatadi.

Ta’kidlash o‘rinliki, bugun 
mamlakatimizda ta’limga, 
yoshlar tarbiyasiga qaratilayot-
gan e’tibor davlatimizning bosh 
maq sadlaridan biri bo‘lib turib-
di. “Yoshlarga oid davlat siyo-
sati to‘g‘risida”gi Qonunning 
qabul qilinishi, 30-iyun “Yoshlar 
kuni” deb e’lon qilinishi va bu 
borada juda keng ko‘lamdagi 
amaliy ishlar qilinayotganligi 
fikri miz tasdig‘idir. Makta-
bgacha ta’limdan boshlab, 
ta’limning barcha bosqichlarida 
qilinayotgan ishlar, yoshlarn-
ing bo‘sh vaqtlarini mazmunli 
o‘tkazishlari uchun yetarli 
sharoit yaratilishi, ularning ban-
dligini ta’minlash, tadbirkorlik 
faoliyati ning qo‘llab-quvvatlan-
ayotgani va boshqa imtiyozlar 
allaqachon o‘zining samarasini 
bermoqda. Va bu ishlar izchil 
davom etti rilmoqda. 

Haqiqatda ijod namunalari-
dan biri bo‘lgan rasmlar ham 
milliy ma’naviyatimiz ko‘zgusi. 
Ularda tarixiy haqiqat va ba-
diiy haqiqat uyg‘unlashadi.  
Musavvir hayotni teran kuzata-
di, boshqalar ko‘zi ilg‘amagan 
jihatlarni ko‘ra oladi, o‘z ta-
fakkuri prizmasidan o‘tkazgan 
hayotiy haqiqatlarni boricha 
qog‘ozga tushiradi. Shu bois 
suratlar ma’nosini tushun-
gan kishi hayajonga tushadi, 
hayratlanadi, umr atalmish  
ilohiy ne’matning har daqiqasi 
qadrli ekanligini anglaydi. 

Bugun e’tiboringizni  ruhi-
yatimga ta’sir qilgan bir rasm-
ga, aniqrog‘i, olis bir qishloq-

ning chekka uyida yashab, 
oddiygina maktabda ta’lim olib 
kelayotgan musavvir, zukko, 
iqtidorli o‘quvchimizning ijod 
mahsuliga qaratmoqchiman. 

Yoshligidan  musavvirlikka 
mehr bilan ulg‘aygan Dilnura 
Suvonova Zohidjon qizi dast-
lab oddiy daftarga tabiatning 
o‘zini maftun qilgan lahzala-
rini chizishga  urindi. Oylar 
davomida qilingan mashqlar 
tufayli tasvirlar ma’no kasb 
eta boshladi.  Ustozi Muzaffar 
Begmatov bergan tavsiyalar, 
yo‘l-yo‘riqlar tufayli u chizgan 
rasmlarda  ranglar tilga kirdi. 
Atrofdagilar uning  musavvirlik 
olamida o‘z o‘rnini topishga 
intilayotganini e’tirof eta bosh-
ladilar. Menda ham ilk bor u 
chizgan rasmni ko‘rganim-
danoq ko‘nglimning qat-qatida 
bir og‘riq uyg‘ondi, tasvirlab 
bo‘lmas tuyg‘udan ruhiyatim bir 
qalqib tushdi,  beixtiyor ko‘zim-
ga yosh keldi. Muallifning 
ota-onasiga va albatta, mohir 
ustoziga tasannolar aytdim. 
Chunki shu bitta qog‘ozdagi 
oddiy rasmga qarab, hayot 
deb atalmish bu ulkan borliq-
da kishining o‘z yo‘lini qanday 
belgilab olishi, bunda ota-ona-
ning farzandlari oldi dagi burchi 
va mas’uliyatining nechog‘li 
ahamiyatli ekanligini yaqqol 
ko‘rish, his etish mumkin. Orqa 
fondagi tasvirda yaxshilik va 
yomonlik, ta’bir joiz bo‘lsa, 
jannat va do‘zax yonma-yon 
ifodalangan, deb talqin qilishga 
moyillik sezdim o‘zimda. Bir 
daraxt ikki shoxlarining holati, 
undagi ezgulik va yaxshilik tim-

soli bo‘lgan kabutar va yovuzlik 
timsoli bo‘lgan, yirtqich qush – 
qarchig‘ayning tasvirlanganligi, 
hatto bobo quyosh qiyofasining 
ko‘rinishi juda katta boy falsafiy 
ma’nolarga ishora qilayotgan-
day. Ota-onalarning o‘z ayshu 
ishratlarini o‘ylab, yengil-yelpi 
hayot kechirishlarining salbiy 
oqibatlari, majruh farzandlar 
va aksincha, ilmli, ma’rifat-
li oila farzandlarining baxtli 
chehralaridan ko‘p narsalarni 
uqish, tafakkur qilish imkoniyati 
mujassam.

Muxtasar qilib aytadigan 
bo‘lsak, shu iqtidorli o‘quv-
chimizning mahorati, ustozi ning 
mehnati, ota-onasining duolari 
samarasi bo‘lgan hamda Ya-
poniyada bo‘lib o‘tgan xalqa-
ro tanlovda g‘oliblikni qo‘lga 
kiritib, yuksak e’tirofga sazovor 
bo‘lgan ushbu rasmga qarab 
soatlab to‘xtamasdan gapirish, 
misollar keltirish, namuna qilib 
ko‘rsatish mumkin.

Men ta’lim muassasalari, 
tashkilotlar rahbarlariga ushbu 
rasmni o‘quvchilarga, xodim-
larga, oila a’zolari va yaqinla-
rimga va umuman, ko‘pchilikka 
ko‘rsatishlarini, muassasalar 
devorlariga osib qo‘yishlarini, 
rasmga qarab turli inshol-
ar, esse va hikoya lar yozish 
bo‘yicha tanlovlar o‘tkazishni 
tavsiya qilardim. Muallif va 
uning ustozi bilan uchrashuvlar 
o‘tkazish yaxshi samara beradi 
deb o‘ylayman. Zero, bunday 
iqtidorlar har qadamimizda, har 
birimizning uyimizda, yonimizda 
bo‘lishi mumkin. Faqat biz ular-
ni vaqtida ko‘ra bilsak, topsak 
va qo‘llab-quvvatlasak, bas.

Biz farzandlarimizni bo-
laligidan avvalo odobli, yax-
shi-yomonning, halol va ha-
romning farqiga boradigan qilib 
tarbiyalasak, aqlini taniganlar-
idan boshlab, ularga tozalik, 
tartib-intizom qoidalarini o‘rga-
tib borsak, ilm-ma’rifat bersak, 
milliy-ma’naviy qadriyatlarimizni 
ularning ongu shuuriga singdir-
sak, ular har tomonlama yetuk, 
yuksak ma’naviyatli, barka-
mol avlod bo‘lib ulg‘ayishadi. 
Shundagina ular ona Vataniga, 
xalqimizga, ota-onasiga sado-
qat bilan xizmat qilishadi. 

Qayum SOBIROV,
O‘zbekiston Yozuvchilar 

uyushmasi a’zosi.

Aslida demokratik davlatning eng 
muhim belgilaridan biri – jamiyat a’zola-
rining qonun oldidagi tengligi, Konsti-
tutsiya va qonunlarning ustunligi ta’min-
langanligidir. Bu masala, ya’ni qonun 
ustuvorligi Bosh qomusimizning qator 
moddalarida belgilab qo‘yilgan. Misol 
uchun, Konstitutsiyaning 15-moddasiga 
muvofiq, mamlakatimizda O‘zbekiston 
Respublikasining Konstitutsiyasi va 
qonunlarining ustunligi so‘zsiz tan olina-
di. Binobarin, davlat va uning organlari, 
boshqa tashkilotlar, mansabdor shaxs-
lar, fuqarolik jamiyati institutlari hamda 
fuqarolar Konstitutsiya va qonunlarga 
muvofiq ish yuritadilar.

Umuman, yangi tahrirdagi Konsti-
tutsiyaning 15-moddasida O‘zbekiston 
Respublikasi Konstitutsiyasi mamlakat-
ning butun hududida oliy yuridik kuchga 
egaligi, to‘g‘ridan-to‘g‘ri amal qilishi 
va yagona huquqiy makonning asosini 
tashkil etishi, O‘zbekiston Respublikasi-
ning xalqaro shartnomalari xalqaro 
huquqning umume’tirof etilgan prinsip 
va normalari bilan bir qatorda O‘zbekis-
ton Respublikasi huquqiy tizimining 
tarkibiy qismi ekanligi, shuningdek, agar 
O‘zbekiston Respublikasining xalqaro 
shartnomasida O‘zbekiston Respub-
likasining qonunida nazarda tutilganidan 
boshqacha qoidalar belgilangan bo‘lsa, 
xalqaro shartnoma qoidalari qo‘llanilishi 
belgilab qo‘yildi.

Konstitutsiyaning 16-moddasiga 
ko‘ra, birorta qonun yoki boshqa nor-
mativ-huquqiy hujjat Konstitutsiya-
ning prinsip va normalariga zid bo‘lishi 
mumkin emas. Agarda birorta norma-
tiv-huquqiy hujjat Konstitutsiyaga zid 
keladigan bo‘lsa, u bekor qilinishi lozim.

O‘z navbatida normativ-huquqiy 
hujjatlarning Konstitutsiyaga mosligi-
ni nazorat qilish u qaysi bosqichda 
amalga oshirilishiga qarab bir nechta 
turlarga bo‘linadi. Xususan, dastlab-
ki nazorat. Bunda normativ-huquqiy 
hujjatlar loyi halari huquqiy ekspertiza-
dan o‘tkaziladi.

"Normativ-huquqiy hujjatlar to‘g‘risi-
da"gi Qonunning 26-moddasiga mu-
vofiq, "Huquqiy ekspertiza jarayonida 
normativ-huquqiy hujjat loyihasining 
O‘zbekiston Respublikasining Konsti-
tutsiyasi va qonunlariga, unga nisbatan 
yuqoriroq yuridik kuchga ega bo‘lgan 
boshqa normativ-huquqiy hujjatlarga, 
yuridik-texnik jihatdan rasmiylashti-
rishning talablariga muvofiqligi, shu 
jumladan, normativ-huquqiy hujjat 
loyihasida havola qiluvchi normalar 
qo‘llani lishining asosliligi hamda maq-
sadga muvofiqligi tekshiriladi.

Normativ-huquqiy hujjatlar loyi-
halarining huquqiy ekspertizasi ishlab 
chiquvchining yoki normativ-huquqiy 
hujjat qabul qilish huquqiga ega bo‘lgan 
organning yuridik xizmati, shuningdek, 
O‘zbekiston Respublikasi Adliya vazirligi, 
uning hududiy bo‘linmalari va boshqa 
tashkilotlar tomonidan qonunchilikka 
muvofiq o‘tkaziladi".

Normativ-huquqiy hujjatlar qabul 
qilinganidan keyingi nazoratni amalga 
oshiruvchi asosiy subyektlardan biri 
- O‘zbekiston Respublikasi Konstitutsi-
yaviy sudi.

Konstitutsiyaviy sud qonun chiqaruv-
chi va ijro etuvchi hokimiyat hujjatlari ning 
Konstitutsiyaga muvofiqligi to‘g‘risi-
dagi ishlarni ko‘radi. Mazkur vakolatni 
amalga oshirish orqali har bir hokimiyat 
tarmog‘ining o‘z vakolati doirasida ish 
yuritayotganligi, ularning hujjatlarida inson 
huquqlari va erkinliklariga rioya qilin-
ganligiga ham baho beradi hamda shu 
orqali huquqiy davlatning muhim sharti 
hisoblangan qonun ustuvorligi ro‘yobga 
chiqishiga ko‘maklashadi.

Shu jihatdan, Asosiy qonunimiz 
normalarining ustuvorligini ta’minlash 
ko‘p jihatdan O‘zbekiston Respublikasi 
Konstitutsiyaviy sudi zimmasiga yuklan-
gan desak, xato bo‘lmaydi. Jumladan, 
Bosh qomusimizga muvofiq, konstitutsi-
yaviy sudlov ishlarini yuritish amaliyotini 
umumlashtirish natijalari yuzasidan har 
yili Oliy Majlis palatalari va davlat rah-
bariga mamlakatdagi konstitutsiyaviy 
qonuniylikning holati to‘g‘risida axborot 
taqdim etish belgilangani bunga yorqin 
misol bo‘la oladi.

Muhimi, fuqarolar va yuridik shaxs-
lar, agar sud orqali himoya qilish ning 
boshqa barcha vositalaridan foydalanib 
bo‘lingan bo‘lsa, sudda ko‘rib chiqi-
lishi tugallangan muayyan ishda sud 
tomonidan o‘ziga nisbatan qo‘llanilgan 
qonunning Konstitutsiyaga muvofiqligi 
to‘g‘risidagi shikoyat bilan O‘zbekiston 
Respublikasi Konstitutsiyaviy sudiga 
murojaat qilishga haqli.

Xulosa o‘rnida aytish mumkinki, 
qabul qilinayotgan qonunlar va boshqa 
normativ-huquqiy hujjatlar inson huquqi 
va manfaatlariga asoslangan bo‘lsa, 
shuningdek, Konstitutsiya, qonunlar va 
boshqa normativ-huquqiy hujjatlar bar-
cha davlat organlari, mansabdor shaxs-
lar, nodavlat tashkilotlar va fuqarolar 
tomonidan aniq bajarilsa, qonun ustu-
vorligi o‘zining to‘liq ifodasini topadi.

Umidjon GIYAZOV,
O‘zbekiston Respublikasi 
Konstitutsiyaviy sudining

katta eksperti.

Paxtachi tumanidagi “Abdullayev Do‘st-
murod Sultonovich” fermer xo‘jaligi  boshlig‘i 
Zafar Abdullayev va “Sultonov Ibodulla” fermer 
xo‘jaligi rahbari Laziz Abdullayev respublikamiz-
da g‘alla yetishtirishda dong‘i ketgan g‘allakor 
- O‘zbekis ton qahramoni Do‘stmurod Abdulla-
yevning farzandlari. Ular otasidan g‘alla yetish-
tirishda yerni tayyorlash, urug‘ tanlash, niholni 
oziqlantirish, agrotexnik ishlov berish kabi zarur 
bilimlarni o‘rgandi. Hozirda ular boshchilik 
qilayotgan fermer xo‘jaligi dalalarini haqiqiy 
qahramonlar dalasi deyish mumkin. 

Davlatimiz 
taraqqiyotining hozirgi 
bosqichida demokratik 
huquqiy davlat barpo 
etish sari mamlakatni 
modernizatsiya qilish 
borasida bosqichma-
bosqich tub islohotlar 
amalga oshirilmoqda.

KONSTITUTSIYA VA 
QONUN USTUVOR
Buning uchun zarur huquqiy asoslar yaratilgan

SURATGA KO‘CHGAN OG‘RIQLAR

Zafar Abdullayev boshqarayotgan “Abdul-
layev Do‘stmurod Sultonovich” fermer xo‘jaligi 
a’zolari joriy yilda 30 gektar maydondagi 
g‘alladan 151 tonna hosil oldi, 86 tonnasi el 
xirmoniga, 65 tonnasi xo‘jalik ixtiyorida qoldi. 
G‘allaning o‘zidan 453 million so‘m daromadga 
erishdi. 

Izzatulla NORQUVVATOV, 
Madina ERKINOVA (surat).

Viloyat statistika boshqarmasi ma'lumotiga ko‘ra, 
2023-yilning yanvar-may holatiga o‘rtacha aholi jon 
boshiga chakana savdo tovar aylanmasi 2 448,0 ming 
so‘mni (2022-yilning yanvar-may oylariga nisbatan 
103,7 foizni) tashkil etdi.

Muddatidan oldin ovoz berish saylovga o‘n kun 
qolganida boshlanadi va saylovga uch kun qolganida 
tugallanadi. Muddatidan oldin ovoz berishni o‘tkazish 
vaqti Markaziy saylov komissiyasi, viloyat, tuman, 
shahar saylov komissiyalari tomonidan belgilanadi va 
saylovchilarning, kuzatuvchilarning e’tiboriga ommaviy 
axborot vositalari orqali yetkaziladi.

Markaziy saylov komissiyasining shu yil 20-iyun-
dagi qarori bilan muddatidan oldin ovoz berish 2023-yil 
28-iyunda boshlanib, 5-iyul kuni yakunlanishi belgilandi. 

Saylov uchastkalarida muddatidan oldin ovoz berish 
ish kunlari soat 9:00 dan soat 18:00 ga qadar, dam 
olish va bayram kunlari soat 11:00 dan soat 17:00 ga 
qadar amalga oshiriladi.

Qurbon hayiti munosabati bilan e’lon qilingan dam 
olish kunlarida viloyatimizdagi 1112 ta saylov uchast-
kasida ham muddatidan oldin ovoz berish jarayonlari 
davom etmoqda.

Jumladan, Samarqand shahar Darg‘om mahal-
lasining 1425 nafar saylovchilari ovoz beradigan 
106-saylov uchastkasida saylov kuni yashash joyida 
bo‘lmaydigan fuqarolar kelib, muddatidan oldin ovoz 
bermoqda. 

Abdullo Mahaddinov salomatligini tiklash maqsadi-
da turmush o‘rtog‘i bilan birga davolanish uchun yaqin 
kunlarda safarga ketmoqchi, ya’ni 9-iyul kuni saylov 
uchastkasiga kelolmaydi. Shu sababli otaxon turmush 
o‘rtog‘i bilan birga saylov uchastkasiga kelib, mud-
datidan oldin ovoz berdi.

– Saylovda har bir saylovchining ovozi juda muhim, 
– deydi A.Mahaddinov. – Qolaversa, davlat rahbarini 
saylash bizning konstitutsion huquqimiz, undan sama-
rali foydalanishimiz kerak. Prezidentlikka nomzodlar-
ning dasturlari haqida eshitdik, ularning maqsadlari 
bilan tanishdik. Va, kimga ovoz berish bo‘yicha bir qa-
rorga kelgandik. Saylov kuni bu yerda bo‘lolmasligimiz 
sababli muddatidan oldin ovoz berish imkoniyatidan 
foydalandik. 

Uchastka saylov komissiyasi raisi Avaz Ziyoyevning 
ma’lum qilishicha, muddatidan oldin ovoz berishni 
o‘tkazish uchun mazkur uchastkaga ham 7-Samarqa-
nd okrug saylov komissiyasi tomonidan belgilangan 
miqdorda saylov byulletenlari berilgan. Aholi mud-
datidan oldin ovoz berish vaqti yuzasidan xabardor 
qilingan.

Okrug saylov komissiyasi matbuot markazi.

Muddatidan oldin ovoz berish davom etmoqda
Shu yilning 9-iyul kuni mamlakatimizda muddatidan ilgari O‘zbekiston Respublikasi 
Prezidenti saylovi bo‘lib o‘tadi. 
O‘zbekiston Respublikasining Saylov kodeksiga ko‘ra, saylov kuni o‘z yashash joyida 
bo‘lish imkoniyatiga ega bo‘lmagan saylovchi muddatidan oldin ovoz berish huquqiga ega.

“Trastbank” xususiy aksiyadorlik ban-
ki “bank-mijoz uchun” tamoyili asosi-
da samarali bank xizmatlarini ko‘rsatib 
kelayotgan moliya muassasalaridan biri 
sanaladi.

Asosiy maqsadi bugungi kun talablariga mos faoli-
yat yuritish bo‘lgan bank qisqa vaqt ichida mijozlar va 
hamkorlarning ishonchini qozona oldi. Bu jarayonda 
zamonaviy bank texnologiyalari, samarali tavakkalchilik 
menejmenti tizimi, xizmat ko‘rsatishning yuqori si-
fat darajasiga asoslangan barqaror biznes faoliyatini 
yo‘lga qo‘ydi. 

Bankning Samarqand filialida yuridik va jismoniy 
shaxslar barcha bank operatsiyalarini amalga oshirish-
lari uchun imkoniyatlar yaratilgan. Jumladan, mijozlar 
milliy va xorijiy valyutada hisobvaraqlar ochish va yu-
ritish, hisob-kitob va kassa xizmatlaridan foydalanish, 
kredit va lizing orqali faoliyatini rivojlantirish, “Inter-
net-bank” tizimida hisob-kitob ishlarini yuritish imkoni-
yatlariga ega. 

Filialning bu kabi xizmatlaridan bugungi kunda 14 
ming nafarga yaqin mijoz foydalanmoqda. Ular orasida 
davlat korxonalari, kichik va xususiy tadbirkorlik sub-
yektlari mavjud. Filial tarkibida 13 ta bank xizmatlari 
markazlari  mavjud bo‘lib,  ular O‘zbekiston Respub-
likasi Markaziy banki litsenziyasida ko‘zda tutilgan  
bank xizmatlarini  ko‘rsatib kelmoqda.

2023-yil boshidan bugungi kunga qadar filial to-
monidan 600 dan ortiq jismoniy shaxslarga 60,75 
milliard so‘m avtokredit, 10 mingdan ortig‘iga 184,78 
milliard so‘m miqdorida mikroqarz mablag‘lari ajratildi. 

 MIJOZGA SIFATLI BANK XIZMATLARINI 
KO‘RSATISH - ASOSIY MEZON
“Trastbank” xususiy aksiyadorlik banki Samar-

qand filiali viloyatni ijtimoiy-iqtisodiy rivojlantirish, 
faol tadbirkorlik, innovatsion g‘oyalar va bunyod-
korlik salohiyatini qo‘llab-quvvatlash orqali aholi 
uchun munosib turmush sharoitini yaratishga hissa 

qo‘shib kelmoqda. Jumladan, bank kreditlari orqali 
ishbilarmonlik muhitini yaxshilash, yangi ish o‘rinlari 
yaratish masalalariga alohida e’tibor qaratilmoqda. 
Bunda O‘zbekiston Respublikasining “Xususiy bank 
va moliya institutlari hamda ular faoliyatining kafolat-
lari to‘g‘risida”gi Qonun huquqiy asos bo‘lib xizmat 
qilmoqda. 

Bankning Samarqand filiali zamonaviy axborot tex-
nologiyalari vositasida bank xizmatlari sifatini yanada 
oshirish hamda ularning turini ko‘paytirish masalasiga 
alohida e’tibor qaratmoqda. Xususan, bugungi kunda 
mijozlar moliya muassasasining “Internet-banking”, 
“SMS-banking” va “Bank mijoz” kabi masofaviy bank 
xizmatlaridan foydalanib kelmoqda. Xususan, “Inter-
net-banking” xizmati mijozga o‘zining bankdagi mab-
lag‘ini dunyoning istalgan joyidan internet tarmog‘i 
orqali boshqarish imkonini beradi. “SMS-banking” 
tizimidan foydalanuvchilar esa o‘z hisobvaraqlari holati 
to‘g‘risida uyali aloqa telefonlari orqali doimiy ma’lu-
motga ega bo‘ladilar.

Hozirgi kunda “Trastbank”ning Samarqand filiali 
tomonidan jismoniy shaxslar uchun qulay shartlar aso-
sida va tezkorlik bilan avtokredit, mikroqarz, iste’mol 
krediti va bank plastik kartasiga ega bo‘lgan mijozlar 
uchun overdraft kredit turlari ajratish yo‘lga qo‘yilgan. 

Shuningdek, “Trastbank” ish haqi doirasidagi bank 
kartasiga ega  bo‘lgan mijozlar dunyoning istalgan 
yeridan (xoh uyda, xoh bozorda, xoh safarda) “Onlayn 
mikroqarz” kreditidan foydalanishlari mumkin.

Mazkur mikroqarzni rasmiylashtirish uchun bank mi-
jozidan faqatgina smartfon talab etiladi. Ya’ni, mijoz o‘z 
uyali aloqa vositasiga “TrustPay” ilovasini yuklab olishi 
hamda ilovadagi “Kreditlar” bo‘limidan “Onlayn mikro-
qarzlar” oynasiga kirib, kerakli bo‘lgan miqdorda kredit 
rasmiylashtirishi mumkin. Bank so‘rovni tezkorlik bilan 
qabul qiladi hamda eng zarur paytlarda o‘z mijozlarini 
qo‘llab-quvvatlaydi.

Bank mijozlari mablag‘larini saqlash va ularni 
ko‘paytirishda ham turli omonatlarni taklif etadi. Bu 
omonatlarga mablag‘lar milliy va chet el valyutasi-
da qabul qilinishi yo‘lga qo‘yilgan. Bankning milliy 

valyutadagi muddatli omonatlaridan mijoz bankka 
tashrif buyurgan holatda foydalansa, misol uchun, 
“Imkon-3”da yillik 14 foiz, “Imkon-6”da yillik 15 foiz,  
“Imkon-12”da yillik 16 foiz, “Farovon”da yillik 17 foiz, 
“Navro‘z”da yillik 19 foiz, uy sharoitida o‘zining mobil 
telefoni orqali “Online Kelajak”da yillik 16 foiz, “Online 
Farovon”da yillik 17 foiz, “Navro‘z”da yillik 20 foiz mab-
lag‘ olish imkoniyatlari yaratilgan.  

Bankning xorijiy valyutadagi muddatli 
omonatlaridan biri bugungi kunda “Qulay 
sarmoya” yillik 7,5% li  eng baland xorijiy 
valyuta omonati hisoblanadi.

Shuningdek, “Trastbank”dan pul jo‘natmasini 
jo‘natish yuqori himoya darajasida har qanday ma-
sofaga sanoqli daqiqalar ichida va naqd pulda faqat-
gina ko‘rsatilgan shaxsga berilishi kafolatlangan holda 
amalga oshiriladi.

Bankning Samarqand filiali mijozlari bugungi kunda 
"Contact”, “Money Gram”, “Western Union”, “Zolota-
ya korona”, “Unistream”, “UPT”, “Asia Express” kabi 
xalqaro pul o‘tkazmalaridan foydalanib kelmoqda. Bun-
dan tashqari, bank kartasiga ega mijozlar "Contact” va 
“Unistream” tizimi orqali onlayn xalqaro pul o‘tkazmala-
rini qabul qilib olishlari mumkin.

Bank kartalari uyda turib pullarni boshqarishning 
eng qulay usullaridan biridir. Shuningdek, “Trastbank” 
mijozlari bank rasmiy veb sayti orqali (www.trustbank.
uz)  UZCARD, MASTERCARD, VISA va HUMO kartalar 
haqida onlayn ma’lumot olishi mumkin. 

“Trastbank” xususiy aksiyadorlik banki Samar-
qand filiali aholi turmush sharoitini yaxshilash, istiqbolli 
loyihalarni ro‘yobga chiqarish, mijozlar talabini qondi-
rish, tadbirkorlik faoliyatini rivojlantirish yo‘lida barcha 
imkoniyatlarni ishga solishga tayyor. Bank izlanuvchan 
va intiluvchan tadbirkorlarni doimo qo‘llab-quvvatlaydi.

Darvoqe, ko‘rsatilayotgan bank xizmatlari haqida 
ma’lumot olishni istagan tadbirkorlik subyektlari va 
fuqarolar filialning +99855-701-08-01 telefon raqami-

ga va +99855-701-69-62 raqamli “Ishonch telefoni”ga 
murojaat qilishlari mumkin.

“TRASTBANK”: MUHIM YO‘NALISHLARDAGI 
SALMOQLI NATIJALAR
Mamlakatimiz moliya-bank tizimida olib borilayotgan 

islohotlar tufayli tijorat banklari aholi, ayniqsa, ishbi-
larmonlarning yaqin hamkori va ko‘makchisiga ayla-
nib ulgurdi. Bank mablag‘laridan samarali foydalanib, 
tadbirkorlik faoliyatini yo‘lga qo‘ygan hamda bozorlari-
miz to‘kinligi, hududlarimiz eksport salohiyatini yuk-
saltirishga munosib hissa qo‘shayotgan izlanuvchan, 
tashabbuskor yurtdoshlarimizning muvaffaqiyatlarini 
kuzatib, bunga yana bir bor amin bo‘lamiz. Albatta, bu 
yutuqlar aholining banklarga bo‘lgan ishonchi tobora 
mustahkam lanib borayotganidan dalolat beradi.

“Trastbank” xususiy aksiyadorlik banki Samarqand 
filiali ham zamonaviy axborot texnologiyalaridan bevo-
sita foydalangan holda bank xizmatlari sifatini yanada 
oshirish hamda ularning turini ko‘paytirish yuzasidan 
zarur chora-tadbirlarni amalga oshirmoqda. Ayni maq-
sadda filial xodimlari viloyatning tuman va shaharlarida 
targ‘ibot-tashviqot ishlarini olib bormoqda. Bunda, aholi 
o‘rtasida tadbirkorlik faoliyatini amalga oshirish uchun 
ajratilayotgan kreditlar, ularning turlari va shartlari, kredit 
hujjatlarini rasmiylashtirish jarayonlari hamda garov 
ta’minoti to‘g‘risida batafsil ma’lumotlar berilmoqda. 
Tadbirkorlik faoliyatini amalga oshirish istagini  bildirgan 
fuqarolarga namunaviy loyihalar taklif etilmoqda.

Xulosa o‘rnida shuni aytish joizki, “Trastbank” xususiy 
aksiyadorlik banki  Samarqand filiali aholi turmush dara-
jasini yaxshilash, istiqbolli loyihalarni ro‘yobga chiqarish, 
iqtisodiy islohotlarni chuqurlashtirish, mijozlarning talab 
va ehtiyojlarini qondirish, xususiy tadbirkorlikni rivojlanti-
rish, xususan, tadbirkorlik qilayotgan xotin-qizlarga va 
oilaviy tadbirkorlik subyektlariga samarali bank xizmatlari 
ko‘rsatish yo‘lida faol ish olib borishni rejalashtirgan.

Aziz XODJAYEV,
“Trastbank” xususiy aksiyadorlik banki 

Samarqand filiali boshqaruvchisi o‘rinbosari.
Xizmatlar litsenziyalangan.

“TRASTBANK”:
ISHONCH BILAN
YUZMA-YUZ

Barcha yuridik va jismoniy shaxslar, shu jumladan, chet el investorlari diqqatiga!
O‘zbekiston Respublikasi Prezidentining 2023-yil 24-martdagi “Iqtisodiyotda davlat ishtirokini qisqartirishning qo‘shimcha chora-tadbirlari to‘g‘risida”gi

PQ-102-son qaroriga muvofiq davlat va davlat ishtirokidagi korxonalarning bo‘sh turgan ko‘chmas mulk obyektlari hamda ulushlari “E-auksion” elektron savdo
platformasi orqali sotilishi belgilangan. Shunga ko‘ra, quyidagi davlat mulki obyektlari bo‘yicha

SAVDOLAR E’LON QILINADI

Auksionda qatnashish tartibi
to‘g‘risida:

Ushbu obyektlarni “E-IJRO AUKSION” 
yagona elektron savdo platformasi orqa-
li sotib olish Davlat aktivlarini boshqarish 
agentligi qoshidagi “Elektron onlayn auk-
sionlarni tashkil etish markazi” DUKning 
“e-auksion.uz” sayt maydonchasida o‘tkazi-
lishi rejalashtirilgan. Savdolarda qatnashish 
istagida bo‘lgan jismoniy va yuridik shaxslar 
xatlov va baholash ishlari yakunlangandan 
keyin “e-auksion.uz” saytida qoidalar bilan 
tanishgan holda ro‘yxatdan o‘tib, savdo 
jarayonlarida qatnashishlari mumkin.

Ro‘yxatdan o‘tgan jismoniy va yuridik 
shaxslar davlat xizmatlari markazi yoki 
“E-auksion” elektron savdo platformasi 
orqali elektron raqamli imzo sertifikatlarini 
olishi mumkin. 

Auksionda qatnashish
uchun ariza berish:

Ro‘yxatdan o‘tgan va elektron raqam-

li imzoga ega bo‘lgan jismoniy va yuridik 
shaxslar “e-auksion.uz” saytida yaratilgan 
“Shaxsiy kabinet”lari orqali kirib, o‘tkazila-
digan auksionlar ro‘yxatidan o‘ziga kerakli 
obyektni tanlashi va u haqida tegishli ma'lu-
motga ega bo‘lishlari mumkin. Auksion sav-
dosiga qo‘yilgan har bir mol-mulkka tizim 
o‘ziga xos takrorlanmaydigan LOT raqami 
beradi.

Auksion savdosida qatnashmoqchi 
bo‘lgan jismoniy va yuridik shaxslar bino 
haqidagi ma’lumotlarga ega bo‘lib, shu 
yerda ko‘rsatilgan bank rekvizitlariga 
ko‘rsatilgan zakalat mablag‘ini to‘la gan 
(to‘lov hujjatida auksiondagi LOT raqami 
ko‘rsatilishi kerak) holda auksion savdosi-
da qatnashish uchun elektron tarzda ariza 
berishlari lozim.

Elektron tarzda ariza berish jarayonida 
ishtirokchi tomonidan elektron raqamli imzo 
bilan imzola gan holda ariza yuboriladi. Ariza 
elektron tarzda yuborilgach, ishtirokchi ning 

“Shaxsiy kabineti”ga ariza qabul qilinganligi 
yoki qaytarilganligi to‘g‘risida javob xabari 
keladi. Auksion savdosida qatna shish uchun 
ariza berish saytda ko‘rsatilgan muddatda 
to‘xtatiladi.

Auksion jarayoni:
Ishtirokchilar tomonidan savdoda qat-

nashish uchun ariza berilgandan so‘ng, sav-
do boshlanadigan kunda (vaqtda) ishtirok-
chilar “e-auksion.uz” saytida maxsus login 
va parollarini tergan holda “Shaxsiy kabi-
net”ga kiriladi va “Kabinet”ga o‘tilgandan 
so‘ng “Mening auksionlarim” bo‘limidan 
qatnashmoqchi bo‘lgan auksion tanlanadi.

Shunda dastur tomonidan “Ishtirok 
etishni tasdiqlash” so‘raladi, ishtirok etish 
tasdiqlangandan so‘ng savdo jarayonida 
ishtirok etish mumkin bo‘ladi (auksion sav-
do o‘tkazish kuni soat 10:00 da boshla-
nadi).

Auksionda qatnashuvchilarga dastur 
tomonidan alohida tartib raqam beriladi. 

Auksionning boshlanishi ishtirokchi-
lardan LOTni boshlang‘ich narxdan bitta 
qadamga oshirilgan narxda sotib olish 
bo‘yicha taklifni tasdiqlashni so‘rashdan 
boshlanadi. Agar taklif berilgandan keyin 
10 daqiqa davomida auksion ishtirokchilari-
dan biri belgilangan qadamga oshirilgan 
LOT narxini tasdiqlasa, ke yingi taklifni tas-
diqlash uchun yana vaqt beriladi. LOT narxi 
bo‘yicha taklifni oxirgi tasdiqlagan ishtirok-
chi auksion g‘olibi deb topiladi. Shundan 
so‘ng ishtirokchiga g‘oliblik bayonnomasi 
topshiriladi yoki ishtirokchi bilan kelishgan 
holda pochta jo‘natmasi orqali yuboriladi. 

Savdolar natijalari bo‘yicha g‘oliblik 
bayonnomasi Davlat aktivlarini boshqa-
rish agentligi Samar qand viloyati hududiy 
boshqarmasiga taqdim etilgan sanadan 
boshlab 10 kundan kechikmay oldi-sotdi 
shartnomasi tuziladi.

Auksionda ishtirok etgandan so‘ng g‘olib 
bo‘lmagan ishtirokchilarga zakalat pullari-

ni ishtirokchilarning elektron tarzda bergan 
arizalariga asosan ko‘rsatilgan hisob raqam-
ga qaytarib beriladi yoki keyingi savdolarda 
qatnashish uchun o‘tkazilishi mumkin.

Qo‘shimcha ma’lumotlarni olish 
uchun manzil: Samarqand shahri 

Kamol Otaturk ko‘chasi, 21-uy.
Davlat aktivlarini

boshqarish agentligi Samarqand
viloyati hududiy boshqarmasi davlat

aktivlarini sotishga tayyorlash 
va sotish ishlarini muvofiqlashtirish 

bo‘limi.
Ma’lumot uchun telefonlar:
66-233-96-64, 99-447-17-70

Faks: 66-233-73-54
“Facebook”dagi rasmiy sahifa:

Sam Dav Aktiv
Veb-sahifa: privatization.davaktiv.uz
Internet tarmog‘idagi veb-sayt:

samarqand@davaktiv.uz

T/r Obyekt nomi Balansda saqlovchi tashkilot nomi Joylashgan manzili
Umumiy yer 

maydoni 
(ga.)

Bino va inshootlarning 
umumiy egallagan 
maydoni (kv.m.)

Savdolarga chiqarilgan 
boshlang‘ich narxi 

(so‘m)
Savdo sanasi

Ariza berishning 
oxirgi muddati

1
Bo‘sh turgan savdo 

do‘koni binosi

Davlat mulki obyektlaridan samarali foydalanish 
markazi Samarqand viloyati hududiy 

boshqarmasi

Samarqand viloyati Samarqand shahri, 
“Zulfiya” MFY, Ali Qushchi ko‘chasi, 

6-“A” uy
0 86,75 582 684 000,0 28.07.2023 y. 28.07.2023 y.

2
Bo‘sh turgan 

shoxobcha binosi

Davlat mulki obyektlaridan samarali foydalanish 
markazi Samarqand viloyati hududiy 

boshqarmasi

Samarqand viloyati Samarqand shahri, 
“Afrasiyob” MFY, “Siyob dehqon bozori” 

savdo majmuasi, 181-uy.
0,0025 24,32 102 381 000,0 28.07.2023 y. 28.07.2023 y.

3
Bo‘sh turgan bino 

inshootlar

Davlat mulki obyektlaridan samarali foydalanish 
markazi Samarqand viloyati hududiy 

boshqarmasi

Samarqand viloyati Nurobod tumani, 
“Amir Temur” MFY, Mustaqillik-1 

ko‘chasi
0,2 76,4 131 545 000,0 28.07.2023 y. 28.07.2023 y.

4
Bo‘sh turgan 
ma’muriy bino

Davlat mulki obyektlaridan samarali foydalanish 
markazi Samarqand viloyati hududiy 

boshqarmasi

Samarqand viloyati Oqdaryo tumani, 
“Loyish” MFY, Amir Temur ko‘chasi, 13-

uy
0,0886 245,85 934 498 000,0 28.07.2023 y. 28.07.2023 y.

DA’VOLAR BO‘LSA...
Urgut tumanidagi “AZIZ AJFF” mas’uliyati cheklangan jamiyati 

(STIR: 308410741) o‘z ustav fondini 31 700 000 (o‘ttiz bir million 
yetti yuz ming) so‘mdan 26 628 000 (yigirma olti million olti yuz 
yigirma sakkiz ming)  so‘mga kamaytirmoqda.

Shu munosabat bilan unga bildiriladigan barcha da’vo-
lar gazetada e’lon chop etilgach, bir oy davomida qabul 
qilinadi.

Manzil: Urgut tumani Mergancha mahallasi.

* * *
Payariq tumanida xususiy amaliyot bilan shug‘ullanuvchi notarius 

Muhammadiyev Farhod Jo‘raqulovich notarial idorasida marhum 
Qushmuradova Shoiraga (2022-yil 22-yanvarda vafot etgan) te-
gishli mol-mulk uchun meros ishi  ochilgan. Shu munosabat bilan 
merosxo‘rlarning Muxammadiyev Farhod Jo‘raqulovich notarial 
idorasiga murojaat etishlarini so‘raymiz.

Manzil: Payariq tumani Chelak shaharchasi, Istiqlol 
ko‘chasi, 73-uy.

* * *
BEKOR QILINADI

Samarqand shahrida-
gi “MUXTOR NUR TRANS 
SERVIS” mas’uliyati chek-
langan jamiyatining (STIR: 
302365422) burchak tamg‘asi 
yo‘qolganligi sababli bekor 
qilinadi.

* * *
Urgut tumanida xususiy amaliyot bilan shug‘ullanuv-

chi notarius Hoshimov G‘olib Baxtiyorovich notarial 
idorasida marhum Hamrayev Xalilga (2017-yil 20-fev-
ralda vafot etgan) tegishli mol-mulk uchun meros 
ishi  ochilgan. Shu munosabat bilan merosxo‘rlar-
ning Hoshimov G‘olib Baxtiyorovich notarial idorasiga 
muro jaat etishlarini so‘raymiz.

Manzil: Urgut shahri Bog‘i Usmon mavzesi.



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

G‘.HASANOV.

Navbatchi: 

S.MARDIYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
16 358 nusxada chop etildi. Buyurtma 358. Hajmi 2 bosma taboq, bichimi A-2

4 Inson o‘zing 2023-yil 1-iyul, 
shanba

KICHIK LIKOPCHANING 
FOYDASI 
Ovqatlanish odatini o‘rganib, butun 

dunyoga to‘g‘ri ovqatlanishni o‘rgatgan 
AQShning Kornel universiteti 
professori Brayan Uonsink 
ortiqcha ovqatlanmaslik uchun 
kichik tarelkalarda ovqatlanishga, 
ovqatlanayotib qayg‘uli filmni tomosha 
qilmaslikka chaqirdi. 

2007-yilda olim "o‘z-o‘zidan 
to‘ladigan sho‘rva" tajribasi uchun 
Shnobel (nufuzli xalqaro mukofotga 
parodiya) mukofotiga sazovor 
bo‘ldi: "Tubsiz kosa: nima uchun 
vizual porsiya hajmi iste’molga 
ta’sir qiladi". Tajriba ishtirokchilari 
ikki guruhga bo‘linib, biriga "o‘zi 
to‘ladigan" idish berildi, boshqasi 
ovqatni o‘zi suzdi. Xullas, "Tubsiz 
kosa" guruhidagilar qolganlarga 
qaraganda ko‘proq sho‘rva ichishdi.

Bu tadqiqot Uonsinkning boshqa 
ko‘plab asarlari kabi tez orada ilmiy 
jamoatchilik tomonidan tanqid qilindi. 
Reytingga erishish uchun dunyodagi 
eng ko‘p tilga olingan diyetologlardan 
biri jiddiy qonunbuzarliklarga yo‘l 
qo‘ydi: noto‘g‘ri statistik ishlov va 
soxtalashtirilgan ma’lumotlarni nashr 
etish, shuningdek, ilmiy natijalarni 
hujjatlashtirish va saqlash talablariga 
rioya qilmagani aniqlandi.

ELEKTRON SIGARETALAR VA 
YURAK XURUJI
2019-yilda tamaki zararini 

kamaytirish muxoliflari - San-
Fransiskodagi Kaliforniya 
universitetidan Stenton Glans va 
Dxarma Bxatta oddiy sigareta va 
elektron sigareta birdek yurak 
xurujiga olib kelishi mumkinligini 
isbotlashga urinishdi.

Mutaxassislar tadqiqot 
natijalarida bir nechta muhim 
kamchiliklarni aniqladi. Misol 
uchun, respondentlarning ba’zilari 
ilgari oddiy sigaret chekishgan, 
ba’zilari esa tajriba davomida buni 
davom ettirgan. Bu yurak xuruji 
xavfini oshirishi mumkin, albatta. 
Tadqiqotning boshqa ishtirokchilari 
chekishni boshlashdan oldin 
infarktni o‘tkazgan. Ma’lumotlar 
tadqiqotdan olib tashlandi va shu 
bilan elektron sigareta va yurak 
xuruji o‘rtasidagi bog‘liqlik yo‘qoldi.

IPV VAKSINASI, BEPUSHTLIK VA 
MIYA SHIKASTLANISHI
Journal of Toxicology and 

Environmental Health jurnalida chop 
etilgan 2018-yilgi tadqiqot inson 
papillomavirusiga (IPV) vaksina 
xavfini ma’lum qildi. Unda iqtisodiyot 
va moliya professori Geyl Delong 
vaksina ayollarning reproduktiv 
qobiliyatiga zararli ta’sir ko‘rsatishini 
ta’kidladi. Tasdiqlash uchun Delong 
25-29 yoshli amerikalik ayollar 
ma’lumotlarini keltirdi va IPVga qarshi 
emlanganlar emlanmaganlarga 
qaraganda kamroq homilador 
bo‘lishini isbotlagan bo‘ldi.

Ammo ekspertlar Delong o‘z 
tadqiqotida so‘rov ishtirokchilari 
gormonal kontratseptiv vositalardan 
foydalanganini hisobga olmaganini 
aniqlashdi. Delong maqolasi 
qaytarib olindi.

O‘qing, qiziqMulohaza uchun mavzu

Mutaxassis tavsiyasi

Mehnat kodeksining 25, 276, 352, 
359-moddalari hamda “Mehnatni muhofa-
za qilish to‘g‘risida”gi Qonunning 23-mod-
dasiga muvofiq, barcha korxonalarda 
xavfsizlik va gigiyena talablariga javob 
beradigan mehnat sharoitlari yaratilgan 
bo‘lishi kerak. Qulay ish sharoitlarini 
yaratib berish ish beruvchining majburiyati 
hisoblanadi.

Jazirama vaqtida binolarda miqroiqlim 
sharoitini yaxshilashga yordam beradigan 
konditsioner, ventilyatsiya, quruq havoni 
namlantirish uskunalari faoliyatini ta’min-
lash hamda ishlatish imkoni bo‘lmagan 
taqdirda xodimlarning ish rejimini o‘zgarti-
rish mumkin. Ya’ni, ularning dam olish 
vaq t larini ko‘paytirish yoki ish vaqtini qisqar-
tirish, xodimlarni bepul toza ichimlik suvi 
bilan ta’minlash choralari ko‘rilishi lozim.

Yilning issiq davrida ochiq maydon-
larda bajariladigan ishlar havo harorati 
34,2°C-36,0°C dan yuqori bo‘lganda inson 
sog‘lig‘i uchun o‘ta xavfli hisoblanadi. 
Mazkur holatda rejimni o‘zgartirib, ish 
vaqtini kunning salqin vaqtlariga ko‘chirish 
maqsadga muvofiq bo‘ladi.

Agarda xodim ochiq maydonda, jum-
ladan, qurilish maydonlarida, dalalarda 
faoliyatini amalga oshirayotgan bo‘lsa, ish 
beruvchi tomonidan mavsumiy himoya 
vositalari ajratilishi, ish rejimi o‘zgartirilishi, 
shuningdek, xodimlar bepul toza ichimlik 
(mineral) suv bilan ta’minlanishi kerak. 
Ammo bu davrda xodimning o‘rtacha ish 
haqi saqlab qolinadi.

Korxonadagi bunday ishlarning 
ro‘yxati va ularni bajarishda ish vaq-
tining muayyan muddati tarmoq (tarif) 

kelishuv larida, jamoa shartnomalarida 
belgilab qo‘yiladi, agar ular tuzilmagan 
bo‘lsa, ish beruvchi tomonidan kasaba 
uyushmasi qo‘mitasi yoki xodimlarning 
boshqa vakillik organi bilan kelishib olin-
gan holda amalga oshiriladi.

Mehnat kodeksining 21, 22, 355-mod-
dalariga muvofiq, xodim ish jarayonida 
o‘zining hayoti yoki sog‘lig‘iga tahdid 
soluvchi holatlar yuzaga kelib qolganda, 
albatta, ish beruvchiga xabar qilishi lozim. 
Mehnatni muhofaza qilish qoidalariga 
rioya etilishini tekshirib borish va nazorat 
qilish bilan shug‘ullanuvchi organlar ana 
shu holatlarni tasdiqlasa, ish beruvchi bu 
holatlarni bartaraf etishi lozim. Agar zarur 
choralar ko‘rilmasa, xodim o‘zining hayoti 
yoki sog‘lig‘iga tahdid soluvchi holatlar 
bartaraf etilgunga qadar tegishli ishni 
bajarishni rad etishga haqlidir. 

Ob-havo harorati darajasi yuqori 
bo‘lgan vaqtlarda to‘g‘ridan-to‘g‘ri qu-
yosh nurlaridan saqlanish, ko‘proq soyada 
bo‘lish, imkon qadar ko‘chada o‘tkazish 
vaqtini cheklash, yorqin rangli, yengil, 
tabiiy matolardan tikilgan kiyim kiyish 
zarur. Shuningdek, ularga bosh kiyim yoki 
soyabon bilan yurish, jismoniy faoliyatni 
kamaytirish, avtomashinani boshqarish 
vaqtini qisqartirish, ko‘proq suv ichish, iliq 
choy yoki gazlanmagan mineral suv tavsi-
ya qilinadi. Eng muhimi, spirtli ichimliklar 
va tamaki mahsulotlari iste’mol qilishdan 
o‘zlarini tiyishlari lozim. 

Orifjon MIZOMOV,
O‘zbekiston kasaba uyushmalari 

federatsiyasi viloyat kengashi 
yetakchi mutaxassisi.

Bunga ancha yillar 
bo‘ldi. U paytlar bizda 
suv muammosi yo‘q edi. 
Arab mamlakatlarida 
bo‘lib qaytgan tanishim 
bir voqeani hikoya qilib 
berdi.

- Ish yuzasidan Jidda shahri-
ga borganimda, noqulay holatga 
tushib qoldim, - deb boshladi 
u hikoyasini. - O‘sha yerdagi 
hamkorlarimiz bilan tushlik uchun 
shahar markazidagi tamaddi-
xonaga kirdik. Navbati bilan qo‘l 
yuvayotgan edik. Qo‘limni yuvib, 
ortimda turgan kishi ham qo‘l 
yuvadi-ku, degan o‘yda jo‘mrakni 
yopmasdan, stol tomon ketdim. 
Shu payt nariroqda bizni kuza-
tib turgan oshxona xizmatchisi 
yugurib kelib, menga noroziligini 
bildira boshladi. Mendan keyin-
gi odam kelguncha qancha suv 
oqardi, dedim uning e’tiroziga 
bepisand. Xizmatchining battar 
jahli chiqdi va ichkaridan oshxo-
na xo‘jayinini boshlab keldi. Mez-
bon hamkorlarimiz bizni mehmon 
ekanligimiz, Markaziy Osiyodan 
– O‘zbekistondan kelganimizni 
aytganidan so‘ng biroz o‘zlarini 
bosib olishdi. Ammo shunda ham 
bu bahona bo‘lmasligini aytishdi. 
Suv isrofiga bunchalar e’tiborsiz 
ekanligimizdan taajjublandi. 

Shu bir voqea menga hayo-
tim davomida unutilmas saboq 
bo‘ldi. Har qachon suv jo‘mra-
gini ocharkanman, foydalanib 
bo‘lishim bilan uni yopishga 
shoshaman. 

Mutaxassislarning qayd etishi-
cha, 2000-yilgacha yurtimizda 
kam suvli mavsum har 6-8 yilda 
bir marta kuzatilgan bo‘lsa, oxirgi 
yillarda bu jarayon har 3-4 yilda 
takrorlanmoqda. Bu esa suv-
ga bo‘lgan ehtiyojning yanada 

ortishiga olib keladi. Ichimlik suvi 
muammosi jahon miqyosida ham 
birinchi darajali tashvishlardan 
bo‘lib turibdi. Bugungi kunda 
dunyoda jami aholining oltidan 
bir qismi toza ichimlik suviga 
muhtoj. Hozirda 500 million kishi 
suv taqchilligi keskinlashgan 
mintaqalarda, 2,4 milliard kishi 
esa suv tozalash qurilmalari va 
drenaj tizimi orzuligicha qolayot-
gan o‘lkalarda yashaydi. Yana 
yigirma yildan keyin suv yetish-

maydigan o‘lkalarda yashovchilar 
soni olti baravarga ko‘payib, uch 
milliard kishiga yetishi taxmin 
qilinmoqda. Sifatli ichimlik suvi 
yetishmasligi oqibatida jahonda 
yiliga o‘n million kishi kasallanib, 
nobud bo‘layotir.  

Keyingi paytlarda mamla-
katimizning birinchi prezidenti 
Islom Karimovning bir intervyusi 
ijtimoiy tarmoqlarda ko‘p eslandi. 
Bu o‘sha paytda qo‘shni davlat-
lar bilan bo‘lgan suv muammosi 
bilan bog‘liq edi. Intervyuda 
keyingi urushlarning ayrimlari suv 
bilan bog‘liq bo‘lishi ta’kidlanadi. 
Bu gaplar aytilganiga hali ko‘p 
bo‘lmadi. Ammo bugun shunday 
kelishmovchiliklar sodir bo‘layot-
gani bu tashvishning naqadar 
o‘rinli ekanini bildiradi. Xususan, 
Amudaryoning Afg‘oniston hudu-
didan oqib o‘tuvchi qismidan yirik 
kanal qurilayotgani ko‘pchilik 
yurtdoshlarimizning tashvishi-
ga sabab bo‘ldi. Ko‘p o‘tmay 
Afg‘onistondagi Tolibon huku-
mati va Eron Islom Respublikasi 
o‘rtasida ayni shunga o‘xshash 
kelishmovchilik sabab kichik har-
biy to‘qnashuvlar yuz berdi. Bu 
voqealar har bir kishini chuqur 
o‘ylashga undaydi. Qolaversa, 
mamlakatimiz aholisi katta qis-
mining bandligi qishloq xo‘jaligi – 
agrar soha bilan bog‘liq. Shusiz 
ham ishsizlik muammosi yuzaga 

kelayotgan bir paytda bu mua-
mmoning yanada bo‘y cho‘zishi 
turgan gap.

Bizga berilgan bu ne’matning 
muqobili yo‘q. Dunyoning juda 
ko‘p mamlakatlarida millionlab 
odamlar toza ichimlik suviga 
tashna, bir chelak suv uchun 
janjal-mojarolar bo‘layotgan 
bir paytda toza ichimlik suvini 
jo‘mraklardan oqizib qo‘ymoq-
damiz. Nega bunday desangiz, 
qishda sovuqda jo‘mrak muzlab 
qolishini, yozda issiqni bahona 
qilamiz. Suvni isrof qilishning 
har xil ko‘rinishlari bor. Aksariyat 
kishilar tarvuz-qovun, ichimliklar-
ni salqinlatish uchun ularning 
ustidan soatlab ichimlik suvini 
oqizib qo‘yishini isrofdan boshqa 
yana nima deyish mumkin? Toza 
ichimlik suvini oqizib, mashinala-
rini yuvadigan yurtdoshlarimizni 
har qadamda uchratasiz. Meva 
yoki salqin ichimliklarni boshqa 
yo‘l bilan ham sovutish, mashi-
nani yuvish uchun chelakdan 
foydalanish, suvni tejab-tergab 
ishlatish  mumkin-ku. 

Katta ehtimol bilan mana shu 
“xizmat”larimiz sabab bugun 
O‘zbekiston aholisi suvni isrof 
qilish bo‘yicha dunyodagi kuchli 
o‘ntalikka kiradi. 

Sulaymon MARDIYEV.

Amerikada yashovchi qizi zamonaviy 
telefon yuborgan, ermagi shu. Ijtimoiy tar-
moqdagi fisqu fasodlarni aytib boshingizni 
qotiradi. Ayrimlar "Alamzada bir kimsaning 
ohu dodi bilan hayot yomon bo‘lib qol-
masligi"ni aytib ko‘rishdi. Lekin Nusrat opa 
o‘z bilganidan qolmaydi. Yo o‘zini boshqa-
lardan bilimli, aqlli ko‘rsatmoqchi bo‘ladimi, 
bilmadim, hatto biz kechagina televizorda 
ko‘rib, asl mohiyatini anglagan voqeani ham 
butunlay boshqa nuqtai nazarda aytishdan 
charchamaydi.

Xullas, bugun uyim oldidagi o‘rindiqda 
dam olib o‘tirsam, ana shu ayol kelib qoldi. 
Qochib ketishning iloji yo‘q, avvaliga gaplari-
ga sabr bilan biroz quloq tutdim: yana o‘sha 
nolish, o‘sha fisqu fasod.

Toqatim tugab, suhbatdoshimni savolga 
tutdim:

- Opa, farzandlar uyli-joylimi?
- Xudoga shukr, ikki qizim maktabda 

ishlaydi, bir o‘g‘lim oilasi bilan Amerikada, 
yana bittasi loyihachi. Hammasi uyli-joyli. 
Bitta nevaram uyda bizga qarashib turadi, 
kollejda o‘qiydi.

- Xo‘jayiningiz nima ish qiladilar?
- Elektr ta’minoti korxonasida ishlaydi. Bu 

yil pensiya rasmiylashtirdi, lekin ishlayapti, 
yaxshi mutaxassis-da.

- Sizga, oilangizga havasim keldi.
- Rahmat, singlim. Ha, aytganday, bolala-

rim yordamida erim bilan o‘nta mamlakatga 
sayohatga borib keldik, Amerikaga ham...

- O‘h-hu, jahongashta ekansiz-ku, opa-
jon. Hayotingizga ko‘z tegmasin...

Ochig‘i, shu yerga kelganda o‘zimni 
ushlab turolmadim. Turmushi havas qilarli 
bo‘lsa-da, tag‘in noligani nimasi?! O‘zi ni-
madan norozi bu ayol?

- Shunchalik yaxshi yashayotgan ekansiz, 
zamonadan yana nega noliysiz?

- Men nolimayapman, singlim, faoliyati-
mizdagi kamchiligimizni aytyapman, xolos.

- Tushunmadim, qanaqa kamchilik? 
Mana, atrofimizni obodonchilik xodimlari 
top-toza qilib qo‘yishgan bo‘lsa, davlat 
xizmatlari hamma murojaatimizni beminnat 
hal qilib bersa, idorama-idora yurib ovora 
bo‘lmasak, birinchi qavatda do‘konlar ishlab 
tursa...

- Kecha yutubda ko‘rdim, hokimiyat bir 
fermerning yerini olib qo‘yibdi. Yana bir 
ayolning bolasi bilan ko‘chada qolganini 
ko‘rsatishdi. Anavi qo‘shnimiz Anvarga qa-
rang, har kuni mashina almashtiradi, qayer-
dan olyapti buncha pulni?

Suhbatdan ma’lum bo‘ldiki, opa ped-
kollejni bitirgan, mahallada kotiba bo‘lib 
ishlab, pensiyaga chiqqan. Bu yaqin orada 
gazeta, kitob o‘qimagan, hatto televizor-

da axborotlarni ham kuzatmagan. Ammo 
ovsinlar, sinfdoshlar, dugonalar “gap"idan 
qolmagan. Hatto bozorga bormagan. Xullas, 
jamiyatda bo‘layotgan yangiliklardan xabar-
dor emas ekan.

Shu sababli o‘zimda bor va o‘zim bilgan 
ma’lumotlar asosida jamiyatimizda bo‘layot-
gan o‘zgarishlarni tushuntirib berdim. Opa 
har bir xulosamdan keyin "yo‘g‘-ey, men 
bilmabman" yoki "qarang-a, xabarim yo‘q 
ekan", deb qo‘yadi. Keyin uning aniq iddao-
siga ham javob berdim.

- Fermerning yeri tortib olinmagan, bu 
voqeani men ham ko‘rdim. O‘sha fermer 
ishni tashkil eta olmagan, yerning umrini 
foydasiz o‘tkazgan. Shuning uchun yoni-
dagi ilg‘or, uddaburon fermerga qo‘shil-
gan. Ammo ikki fermer o‘rtasida chiqqan 
arzimagan gap butun elga oshkor etilgan. 
Ko‘chada bolasi bilan qolgan ayol masalasi-
da ham adashyapsiz. Chunki uning uyi bor, 
faqat qaynopasi bilan munosabati yomon 
bo‘lgani uchun uyiga bormayapti, hokimiyat-
dan alohida uy so‘rayapti. Agar kelishmay 
qolgan hamma oila a’zolariga alohida uy 
berilaversa, unda oila nima bo‘ladi, opajon? 
Qo‘shnimiz esa daryo bo‘yida tosh mayda-
lagich korxona ochgan. Daromadi yaxshi, 
negaki, qurilish hajmi ortyapti. Mahallam-
izdagi bolalar sport maydonchasini ham u 
o‘z mablag‘iga qilib berdi. Pul uniki, agar 
imkoni bo‘lsa, xohlagan mashinasini minsin, 
to‘g‘rimi?

Aytganday, opajon, mahallamizdagi 
do‘kon egasi va sartaroshga ham o‘rinsiz 
e’tirozlar bildirayotgan ekansiz. Ular xususiy 
tadbirkor, ishiga aralashishga hech kimning 
haqqi yo‘q, shuni bilasizmi?

Opaning past tushganini sezdim. Ayrim 
holatlarda nohaqligini tan oldi ham. Men 
ham sal yumshadim.

- Endi opajon, bu yoshda shukrni o‘rga-
ning, birovning o‘rniga o‘zingizni qo‘yib 
ko‘ring.

- Mayli, singlim, uzr, sizni ham bezovta 
qildim...

Iliqqina xayrlashdik.
Kechga borib, o‘sha ayol telefon qilib 

qoldi:
- Singlim, agar vaqtingiz bo‘lsa, bizniki-

ga keling, gaplashamiz, menga suhbatingiz 
ma’qul keldi, ko‘p narsani bilib oldim. Agar 
oldinroq aytsangiz, o‘z qo‘lim bilan mastava 
qilib qo‘yaman.

Yengil tortdim, ancha yengil tortdim. 
Xayo limga orom kirdi. Ochig‘i, yaqin orada 
bu qadar halovat sezmagandim.

Narzitosh YUSUPOVA,
Samarqand shahri.

Internet ma’lumotlari asosida 
G.XOLDOROVA tayyorladi.

Bu ne’matning 

MUQOBILI 

YO‘Q

Bugungi jazirama kunlarda ishlash hammaga ham birdek ma’qul ke-
lavermaydi. Bunday sharoitda korxona va tashkilotlar ishchi-xodimlari 
belgilangan tartibdagi iqlim bo‘yicha sanitariya-gigiyena qoidalariga 
amal qilgan holda mehnat qilishlari talab etiladi. Ayniqsa, korxonalarda 
yilning issiq davrida ishlab chiqarish xonalari, sex va bo‘limlar, boshqa 
yopiq hududlarda mikroiqlim me’yorda bo‘lishi lozim.

Jazirama kunlarda qanday 
ishlashni bilasizmi?

Qo‘shni uyda yashovchi bu ayolni yaxshi taniyman. Duppa-durust oilasi 
bor. Mahallada ishlab pensiyaga chiqqan. Lekin qayerga bormasin, kim 
bilan suhbatlashmasin, doimo hayotdan, turmushidan noliydi. Arzima-
gan narsalarni bahona qiladi. Shu sababli, keyingi paytlarda qo‘shnilar 
ham undan qochadigan bo‘lishgan.

Noshukur bo‘lmang, opajon!


